
విశాల భారతి, స్టేట్​బ్యూరో: 

గ్రేట‌ర్ హైద‌రాబాద్‌లోని ఎల్బీన‌గ‌ర్ అసెంబ్లీ ని -
యోజ‌క‌వ‌రగ్ంలో  ఎన్నికల రాజ‌కీయం  రంజుగా 
మారుతోంది.   నియోజకవరగ్ంలోని 11 డివిజన్ల -
లో పోటీ  హోరా హోరీగా ఉంది. అన్ని డివిజన్లలో 
కాంగ్రెస్, బీఆర్‌ఎస్, బీజేపీ అభ్యర్థులు నువ్వా నేనా..? 
అనే రీతిలో ప్రచారంతో పాటు ఓటర్లను ఆకట్టు కునే 
పనిలో ఉన్నారు. ముఖ్యంగా చైతన్యపురి, నాగోల్, 
మన్సూరాబాద్, వనస్థలిపురం, హయత్‌నగర్, బీఎ -
న్‌రెడ్డి, చంపాపేట్, కొత్తపేట, హస్తినాపురం డివిజన్ల -
లో కాంగ్రెస్, బీఆర్‌ఎస్, బీజేపీల మధ్య  పోటా పోటీ 
ఉన్నట్లు  తెలుస్తోంది.  అయితే ఇందులో ముఖ్యంగా 
హస్తినాపురం, చంపాపేట, కొత్తపేట, నాగోల్, 
హయత్‌నగర్, మన్సూరాబాద్‌ డివిజన్లలో బస్తీలకు 
చెందిన ఓటర్లు  కీలకం కానున్నారు. ఇక వనస్థలి -
పురం, బీఎన్‌రెడ్డి,  గడ్డిఅన్నారం, చైతన్యపురి డివిజ-
న్‌లలో ఉద్యోగులు, ఆంధ్ర ప్రాంతం సెటిలర్ల ఓటర్లు 
కీలకం కానున్నారు.   
జీహెచ్‌ఎంసీ ఎన్నికల్లో  బీజేపీ క్లీన్ స్వీప్
2009లో నియోజకవరగ్ంగా ఏర్పడిన ఎల్బీనగర్‌లో 
అదే ఏడాది జరిగిన అసెంబ్లీ ఎన్నికల్లో   కాంగ్రెస్‌ 
అభ్యర్థి విజయం సాధించారు. ఆ తరువాత జరిగిన 
జీహెచ్‌ఎంసీ ఎన్నికల్లో  మొత్తం 8 డివిజన్లకుగాను 
ఏడింటిని టీడీపీ కైవసం చేసుకుంది. 2014లో రాష్ట్ర 
విభజన నేపథ్యంలో జరిగిన ఎన్నికల్లో  అంతటా బీ-
ఆర్ఎస్ హవా కొనసాగిన వేళ ఎల్బీనగర్‌లో టీడీపీ 
అభ్యర్థి విజయం సాధించారు. 2016లో జరిగిన జీ-
హెచ్‌ఎంసీ ఎన్నికల్లో  మొత్తం 11 డివిజన్లను బీఆర్ఎ -
స్ వశం చేసుకుంది. 2018లో కాంగ్రెస్‌ అభ్యర్థిగా 
గెలవగా.. 2020 చివర్లో జరిగిన జీహెచ్‌ఎంసీ ఎన్ని-
కల్లో  ఆశ్చర్యంగా బీజేపీ అన్ని డివిజన్లను కైవసం 
చేసుకుంది.
న‌ల్గ ొండ ఓట‌ర్లు , సెటిల‌ర్ల ప్రభావమే ఎక్కువ‌
 విజ‌య‌వాడ‌– - హైదరాబాద్ జాతీయ ర‌హ‌దారిపై  విస్త-
రించి ఉన్న ఈ అసెంబ్లీ నియోజ‌క‌వ‌రగ్ం డీలిమిటేష‌న్‌లో 
భాగంగా 2008లో ఏర్పడింది.  అప్పటి నుంచి మూడు 
ఎన్నిక‌ల్లోనూ   ఇక్కడ టీడీపీ, కాంగ్రెస్‌లే గెలిచాయి. 
న‌ల్గొం డ నుంచి వ‌చ్చి స్థిర‌ప‌డినవారు, ఆంధ్ర ప్రాంతం 

నుంచి వ‌చ్చి వివిధ వృత్తులు, వ్యాపారాలు చేసుకునే 
ఓట‌ర్లే ఇక్కడ కీల‌కంగా ఉన్నారు. ఇందులోనూ రెడ్డి 
సామాజిక‌వ‌రగ్ం  ఓట్లు   ఎక్కువ ఉండ‌టంతో కాంగ్రె -
స్‌కు    ప్లస్​పాయింట్​అవుతూ వ‌చ్చింది. 2014లో 
టీడీపీ తరఫున బీసీ నాయ‌కుడు ఆర్‌. కృష్ణయ్య  ఆ 
పార్టీ నుం చి గెలుపొందారు. 2018 ఎన్నిక‌ల‌కు 
వ‌చ్చేస‌రికి టీడీపీ ఓటు బ్యాంకు క‌లిసొచ్చి కాంగ్రెస్  
అభ్యర్థి దేవిరెడ్డి సుధీర్‌రెడ్డి బీఆర్ఎస్  అభ్యర్థి రామ్మో-
హ‌న్‌గౌడ్‌పై ర ెండు వేల పైచిలుకు ఓట్ల  మెజార్టీతో‌
 విజయం సాధించారు. 
పార్టీలు మారిన అభ్యర్థు లు
2018లో కాంగ్రెస్ నుంచి గెలిచిన సుధీర్‌రెడ్డి త‌ర్వాత 
బీఆర్ఎస్‌లో చేరారు. ఇప్పుడు అధికార పార్టీ  అభ్యర్థి-
గా బ‌రిలో నిలిచారు. మ‌రోవైపు సుధీర్‌రెడ్డితో పార్టీలో 
పొస‌గ‌క రామ్మోహ‌న్ గౌడ్ తాజాగా కాంగ్రెస్ కండువా 
క‌ప్పుకున్నారు. కానీ కాంగ్రెస్‌ పార్టీ టిక్కెట్ ను మధు-
యాష్కి గౌడ్ కు కేటాయించింది. రామ్మోహ‌న్ గౌడ్‌ 
నిరాశలో ఉన్నారు. బీఆర్ఎస్ నేత‌గా ద‌శాబ్దకాలంగా 
ఎల్బీన‌గ‌ర్ శ్రేణుల‌కు సుప‌రిచిత‌మైన రామ్మోహ‌న్ గౌడ్ 
కాంగ్రెస్‌లో చేర‌డం, ఆయన కలిసి  వస్తే.. కాంగ్రెస్ 
గెలుపు తేలిక అవుతుందని కాంగ్రెస్ భావిస్తుంది.  
ఆ మూడు జిల్లా ల వారే అధికం
ఎన్నికల కమిషన్‌  వెల్లడించిన జాబితా ప్రకారం 
తెలంగాణలో  అత్యధిక ఓటర్లు   ఉన్న  నియోజకవ-
రగ్ంగా ఎల్బీనగర్‌  నిలిచింది. ఇందులో  పురుషులు 
1,58,71,493 మంది, మహిళలు 1,58,43,339 
మంది ఓటర్లు  ఉన్నారు. కొత్త ఓటర్ల తర్వాత ఈ సంఖ్య 
మరింత పెరిగే అవకాశం ఉంది. ఎల్బీనగర్‌, వనస్థలిపు -
రంలో ఏపీ నుంచి వచ్చినవారు అధికంగా ఉండేవారు. 
రానురాను నల్గొం డ, ఖమ్మం, మహబూబ్‌నగర్‌ నుంచి 
వలస వచ్చిన ప్రజలు ఎల్బీనగర్‌ చుట్టు పక్కల ప్రాంతా -
ల్లో  నివసిస్తున్నారు. నియోజవరగ్ంలో అక్షరాస్యత 74 
శాతంగా ఉంది.
గెలుపుపై కాంగ్రెస్ ధీమా 
ఎల్బీ నగర్ నియోజకవరగ్ంలో గౌడ సామాజిక ఓటర్లు , 
కాంగ్రెస్‌ ఓటు బ్యాంక్‌, అందులోనూ ఇది తమ సిట్టింగ్ 
సీటేనని ఈ నియోజకవరగ్ంపై కాంగ్రెస్‌ గంపెడాశలు 
పెట్టు కుంది.   మల్‌రెడ్డి రాంరెడ్డి వరగ్ం మధుయాష్కీ 

ఎంతవరకు మద్దతు ఇస్తారా లేదా ? అన్నది చూడాలి. 
గత రెండు ఎన్నికల్లో  రామ్మోహన్‌గౌడ్‌ రెండో స్థా నంలో 
ఉండడం, గణనీయంగా ఓట్లు  సాధించడం, ఇప్పుడు 
ఆ ఓటు బ్యాంక్‌ కాంగ్రెస్‌కు  చేరితే మధుయాష్కీకి 
కొంత అనుకూలంగానే ఉంటుందని చెప్పాలి. కానీ 
మళ్లీ ఆయన బీఆర్ఎస్​గూటికి చేరారు. బీసీల ఓట్లు 
ట్రాన్స్​ఫర్​అవుతాయా? లేదా చూడాలి. 
బీజేపీ స్పెషల్ ఫోకస్
బీజేపీ కూడా ఎల్బీనగర్‌పై ఫోకస్‌ పెంచింది. జీహె-
చ్‌ఎంసీ ఎన్నికల్లో  ఎల్బీనగర్‌ నియోజకవరగ్ంలో ఉన్న 
11 డివిజన్లను బీజేపీ కైవసం చేసుకుంది. వరదలు, 
వరదల సాయం, రిజిస్ట్రేషన్ల నిలిపివేతతో అధికారపా -
ర్టీపై ఇక్కడి ప్రజల్లో  తీవ్ర వ్యతిరేకత నెలకొంది. ఆ సమ-
యంలోనే వచ్చిన జీహెచ్‌ఎంసీ ఎన్నికల్లో  ప్రజలు అధి-
కారపార్టీకి పూర్తి వ్యతిరేకంగా ఓట్లు  వేశారు. బీఆర్‌ఎస్ 
అన్ని డివిజన్లలో ఓడిపోయింది. ఈ ఎన్నికల్లో  కూడా 
బీఆర్ఎస్‌కు షాక్‌ ఇవ్వబోతున్నామని బీజేపీ ఎమ్మెల్యే 
అభ్యర్థి సామ రంగారెడ్డి చె బుతున్నారు. ఎల్బీనగర్‌ 
నియోజకవర్గాన్ ని ఈసారి కైవసం చేసుకుంటామని 
బీజేపీ చెప్తోంది.  

 ‘ఎల్బీన‌గ‌ర్’ లో త్రిముఖ పోరు..!
ఓటర్లను ఆకట్టుకు నే పనిలో అభ్యర్థు లు
బస్తీలకు చెందిన ఓటర్లే ఇక్కడ  కీలకం
ఎన్నికలు ఏవైనా ఓటర్ల తీర్పు విలక్షణం
మూడు ఎన్నిక‌ల్లో నూ టీడీపీ, కాంగ్రెస్‌ కే జై..
ఇప్పటివరకు బోణీ కొట్టని  గులాబీ పార్టీ
రామ్మోహన్​గౌడ్​ఓట్​బ్యాంక్ పై ​ఫోకస్​
గెలుపుపై మూడు పార్టీల అభ్యర్థు ల ధీమా

జోరందుకున్న 
సోషల్ మీడియా ప్రచారం

విశాల భారతి, స్టేట్​బ్యూరో: 

అసెంబ్లీ ఎన్నికల నేపథ్యంలో పార్టీలు ప్రచారంతో 
దూసుకుపోతున్నాయి. ఓటర్లను ఆకర్షించేందుకు 
పోటీ పడుతున్నారు. ఎన్నికల్లో   ఆయా పార్టీల 
నేతలు రోజుకు రెండు మూడు సభలతో ప్రజల్లో కి 
వెళ్లి ఎన్నికల జోష్‌ను మరింత పెంచుతున్నారు. 
అయితే ఎన్నికల ప్రచార సరళి బాగా మారింది. 
సోషల్ మీడియాలో ప్రచారం ఊపందుకుంటుం -
ది. ఓటర్లను ఆకట్టు కోవడానికి సామాజిక మాధ్య -
మాలను వాడుకునేందుకు సైతం వెనుకాడటం 
లేదు. తాజాగా కేటీఆర్ ఓ సోషల్ మీడియా ఛానెల్ 
లో వంటలు చేశారు. ఈ వీటిల్లో  అనేక రాజకీయ 
అంశాలను ప్రస్తావించారు. అనంతరం  ఈ 
వీడియో తమ పార్టీ ఛానెల్స్, సోషల్ మీడియాలో 
ఫ్లా ట్ ఫామ్స్ లలో తెగ వైరల్ చేస్తున్నారు.  
పర్సనల్ టీమ్స్​
సాధారణంగా ప్రతిఒక్క పార్టీ  నేత పర్సనల్‌గా 
సోషల్ మీడియాలో ఓ పేజీ ఓపెన్ చేసి ఫాలోవ-
ర్లు  పెరిగే వరకు ఎదురుచూడడం అనేది లాంగ్ 
ప్రాసెస్. కానీ ఇప్పుడు కొత్త ట్రెండ్ మొదలుపెట్టా -
రు రాజకీయ నేతలు. పైసా కొడితే వేలు.. లక్షల 
సంఖ్యల్లో ఫాలో  వర్స్‌ను  తెచ్చిపెట్టే.. సరికొత్త 
విధానం  ఇప్పుడు అందుబాటులోకి వచ్చింది. 
దీన్నే అందిపుంచుకునేందుకు పొలిటికల్ పార్టీలు 
ప్రయత్నాలు చేస్తున్నాయి. ఎలక్షన్ల  నేపథ్యంలో 
లక్షల సంఖ్యలో ఫాలోవర్స్ ఉండే సోషల్ మీడియా 
పేజీలను కొం దరు డబ్బులకు అమ్మేస్తున్నారు. 
ఒక్కో ఫాలోవర్‌కి మూడు నుంచి ఐదువేల వరకు 
ధర నిర్ణయిస్తున్నారు. ఎన్నికల నేపథ్యంలో తెలం-
గాణలోని ప్రధాన నగరల్లో  వీటికి భలే డిమాండ్ 
ఉందని సోషల్ మీడియా స్ట్రా టజిస్టులు చెప్తున్నారు.
ఆకట్టుకు నే విధంగా పోస్టు లు
యూట్యూబ్, ఫేస్‌బుక్, ఇన్స్‌స్టా గ్రామ్, ట్విట్టర్ 
ఎక్స్‌ల్లో  తమకు అనుకూలమైన, బాగా పైసలు 
ఇచ్చిన రాజకీయ నేతలు ప్రజలకు చేరువయ్యే 

విధంగా పోస్టులను పెడుతున్నారు. అనంతరం 
అవి వైరల్ అయిన తర్వాత అడ్మిన్లు  ఈ పేజీలో 
రాష్ట్రవ్యాప్తంగా జరుగుతున్నటువంటి రాజకీయ 
పరిణామాలకు సంబంధించిన వీడియోలు, 
వాళ్లని కామెంట్ చేస్తూ మీమ్స్ ఈ విధంగా నిత్యం 
ఏదో ఒకటి పోస్ట్ చేస్తున్నారు.  ప్రస్తుతం మార్కెట్ 
లో సోషల్ మీడియా స్ట్రా టజిస్టులకు భలే డిమాండ్ 
పెరిగింది. పొలిటికల్ నేతలు చేసేటటువంటి పర్య -
టనలు, ప్రసంగాలు నియోజకవర్గ స్థా యిలో ప్రజ-
లను ఆకట్టు కునే విధంగా పోస్టులు చేస్తున్నారు. 
ఈ విధంగా సామాజిక మాధ్యమాలలో ముందు 
వరుసలో చాలామంది అభ్యర్థులు దూసుకుపో -
తున్నారు. బీ ఆర్ఎస్, కాంగ్రెస్, బీ జేపీ పార్టీలు 
ప్రత్యేకంగా టెక్ సెల్ పేరిటి ఎన్నికల ప్రచారాన్ని 
ఆన్ లైన్ వేదికగా ప్రారంభించారు. గతంలో రోడ్ల 
నిండా ఎక్కడ చూసినా ఆ నియోజకవర్గా నికి సం-
బంధించిన పార్టీల ప్రచార పోస్టర్లు , ఫ్లెక్సీలు కని-
పించేవి. కానీ ఆ తర్వాత సభలలో ప్రసంగించడం 
ఉత్తేజపరిచేలా మాట్లా డడం, హామీలు ఇవ్వడం 
జరిగేవి. ఇప్పుడు సోషల్ మీడియాలో జోరందు -
కున్నది. ఒక్క పోస్ట్‌తో జనంలోకి వెళ్లేందుకు 
నేతలు పోటీ పడుతున్నారు.

విశాల భారతి, స్టేట్​బ్యూరో: 

ఎన్నికల ఫలితాల తర్వాత తెలంగాణకు సీఎం 
ఎవరు? ఇదే ఇప్పుడు హాట్‌టాపిక్‌గా మారింది. 
హ్యాట్రిక్‌ కొట్టి  కేసీఆర్‌  మళ్లీ  సీ  ఎం కా వడం 
ఖాయమని బీ ఆర్ఎస్​చెబుతుంటే.. తమ 
పార్టీ  అభ్యర్థే సీ ఎం కా బోతున్నారని కాంగ్రెస్‌ 
అంటోంది. అటు బీసీ  వ్యక్తినే సీ ఎం  అంటూ 
బీజేపీ ప్రచారం చేస్తోంది. ఇంతకీ.. కౌన్‌ బనేగా 
తెలంగాణ సీ ఎం..? తెలంగాణలో  ఎన్నికల 
ప్రచారం  ఊపందుకుంది. ప్రధాన పార్టీలైన 
బీఆర్‌ఎస్‌, బీ జేపీ, కాంగ్రెస్‌ పార్టీలు జోరుగా 
ప్రచారం చేస్తున్నాయి. గెలుపుపై ఎవరికివారే 
ధీమా వ్యక్తం  చేస్తున్నారు. ఈ సారి ఎన్నికల్లో 
బంపర్‌ మెజార్టీతో గెలిచి..ప్రభుత్వాన్ని ఏర్పాటు 
చేస్తామని అధికార బీఆర్ఎస్‌ పార్టీ అంటోంది. 
అంతేకాదు సౌతిండియాలోనే కేసీఆర్‌ హ్యాట్రిక్‌ 
సీఎంగా రికార్డు  సృష్టించబోతున్నారని మంత్రి 
కేటీఆర్‌ చెప్పారు.
కొడంగల్​బిడ్డకు రాష్ట్ర  నాయకత్వం..!
 ఇక ముఖ్యమంత్రి పదవిపై కాంగ్రెస్‌ పార్టీలో 
పోటాపోటీ ఉంది. ఎన్నికల తర్వాత కాంగ్రెస్‌ 
ప్రభుత్వం  ఏర్పడితే తామే సీ ఎం  అంటూ 
పలువురు నేతలు బహిరంగంగానే చెబుతున్నా-

రు. తాజాగా ఆ పార్టీ  పీసీసీ  చీఫ్‌ రే వంత్‌రెడ్డి 
కూడా సీఎం పదవిపై కీలక వ్యాఖ్యలు చేశారు. 
కొడంగల్‌ బిడ్డకు రాష్ట్ర నాయకత్వం దక్కబోతోం -
దన్నారు. కాంగ్రెస్‌ గెలిచాక సీఎం ఎవరు అనేది 
సోనియాగాంధీ, రాహుల్‌, ఖర్గే నిర్ణయిస్తారన్నా -
రు జగ్గారెడ్ డి. ముఖ్యమంత్రి పదవిపై ఇప్పుడు 
ఎవరు మాట్లా డకపోతేనే మంచిదన్నారు. 
మరోవైపు బీ జేపీ అధికారంలోకి వస్తే బీసీ 
వ్యక్తినే ముఖ్యమంత్రి చేస్తామని కమలంపార్టీ 
ప్రకటించింది. ఎన్నికల ప్రచారంలోనూ అదే 
చెబుతోంది. అటు బీఆర్‌ఎస్, కాంగ్రెస్‌పై ఈటల 
రాజేందర్‌ ఇంట్రెస్టింగ్‌ కామెంట్‌ చేశారు. రా-
ష్ట్రంలో హంగ్‌వస్తే బీ ఆర్‌ఎస్‌, కాంగ్రెస్‌  కలిసి 
ప్రభుత్వాన్ని ఏర్పాటు చేస్తాయన్నారు. బీఆర్‌ఎస్‌- 
బీజేపీ ఒక్కటేనన్న విమర్శలను కొట్టిపారేశారు. 
బీసీలకు బీజేపీ 50 శాతం సీట్లు  ఇవ్వడంతోపా-
టు బీసీ సీ  ఎంను ప్రకటించిందన్నారు బండి 
సంజయ్‌. కాంగ్రెస్‌, బీ ఆర్‌ఎస్‌లు బీసీ లను 
అవమానపర్చేలా  వ్యవహరిస్తున్నాయని ఫైర -
య్యారు. మొత్తానికి మరి కొద్దిరోజుల వ్యవధిలో 
సీఎం ఎవరనేది ఓటర్లు  తీర్పు ఇవ్వబోతున్నారు. 
ఎవరు అధికారాన్ని చేపట్టి సీఎం అవ్వనున్నార -
నేది తేలిపోనుంది. అంతవరకూ వేచి చూడాలి.

	 సీఎం పీఠంపై ప్రధాన పార్టీల్లో  జోరుగా చర్చ
	 ఎవరికి వారే ప్రకటించుకుంటున్న నేతలు
	 గెలుపుపై ఎవరి ధీమా వారిదే..!

ముఖ్యమంత్రి 
ఎవరు?

నువ్వా.. నేనా..? 
ఎల్బీనగర్‌లో బోణీ కొట్టని  కారు
2014 ఎన్నికల్లో   అప్పటి కాంగ్రెస్‌ నుంచి సిట్టిం గ్ ఎమ్మెల్యేగా సుధీర్‌రెడ్డి పోటీలో నిలిచారు. ఆ 
ఎన్నికల్లో  అనూహ్యంగా కృష్ణ య్య గెలుపొందారు. రెండో స్థా నంలో రామ్మోహన్‌గౌడ్‌ నిలిచారు. 
సుధీర్‌రెడ్డికి మూడో స్థా నం దక్కింది. 2018లో కాంగ్రెస్ అభ్యర్థిగా మళ్లీ  సుధీర్‌రెడ్డికి అవకాశం వచ్చింది. 
బీఆర్‌ఎస్ అభ్యర్థిగా రెండోసారి రామ్మోహన్‌గౌడ్‌కే టికెట్ ఇచ్చారు. ఈ ఎన్నికల్లో  సుధీర్‌రెడ్డి 1,900 ఓట్ల  
స్వల్ప ఆధిక్యంతో గెలిచారు. ఆ తర్వాత సుధీర్‌రెడ్డి బీఆర్‌ఎస్ పార్టీలో చేరారు. ఎల్బీనగర్‌ 
నియోజకవర్గా న్ని అభివృద్ధి చేస్తా నంటూ  నియోజకవర్గంలోని రిజిస్ట్రేషన్ల సమస్యను పరిష్కరిస్తా నని ఆ 
మేరకు మంత్రి కేటీఆర్‌ హామీ తీసుకొని బీఆర్‌ఎస్‌లో చేరారు. అయితే 2023లో బీఆర్‌ఎస్‌ అభ్యర్థిగా 
మరోసారి తన అదృష్టా న్ని పరీక్షించుకోబుతున్నాడు ప్రస్తు త ఎమ్మెల్యే సుధీర్‌రెడ్డి. 

అధికార పార్టీ పై  
తిరుగుబాటు మొదలైంది: 
అధికార పార్టీ పై తిరుగుబాటు మొదలైందని 
కాంగ్రెస్ పార్టీ అభ్యర్థి మాధుయాష్కి గౌడ్ 
చెప్పారు. అధికారంలోకి వచ్చిన తరువాత 
ప్రజా వ్యతిరేక విధానాలకు పాల్పడుతూ 
ఎన్నికల సమయంలో మాయమాటలు చెప్పి, 
అమలు కానీ వాగ్ధా నాలు చేయడం అధికార 
పార్టీకి పరిపాటి అయిందని ఆగ్రహం వ్యక్తం 
చేశారు. కేవలం సొంత లాభం కోసం 
పార్టీలు మారుతున్న నాయకులకు బుద్ధి 
చెప్పాల్సిన సమయం ఆసన్నమైందన్నారు.
- కాంగ్రెస్ పార్టీ అభ్యర్థి మాధుయాష్కీ గౌడ్

బీఆర్‌ఎస్‌ జెండాను ఎగురవేస్తాం
ఎల్బీనగర్‌ నియోజకవర్గంలో బీఆర్‌ఎస్‌ 
జెండాను ఎగురవేసి టికెట్‌ ఇచ్చిన సీఎం 
కేసీఆర్‌ నమ్మకాన్ని నిలబెడతామని, 
అభివృద్ధిలో ముందుకు వెళ్తు న్న ఎల్బీనగర్‌ను 
మరింత పరుగులు పెట్టి స్తా మని నియోజకవర్గ 
ఎమ్మెల్యే దేవిరెడ్డి సుధీర్‌రెడ్డి దీమా వ్యక్తం 
చేశారు. ప్రతిపక్షాలు ప్రజల్లో  లేరని, వారికి 
అభివృద్ధిపై బాధ్యత లేదన్నారు. ఢిల్లీలో 
కాంగ్రెస్‌, బీజేపీలు ఒకరితో ఒకరు 
కొట్లా డుతున్నా ఎల్బీనగర్‌లో మాత్రం బీజేపీ, 
కాంగ్రెస్‌లు ఒకరితో ఒకరు కలిసి 
పనిచేస్తున్నా యని విమర్శించారు. ఢిల్లీ 
లీడర్లను ఎల్బీనగర్​ప్రజలు తరిమికొడతారని 
హెచ్చరించారు. 
- బీఆర్ఎస్ అభ్యర్థి దేవిరెడ్డి సుధీర్‌రెడ్డి

ప్రజలకు సేవ చే 
యడమే తన కర్తవ్యం
బీజేపీ గెలుపే లక్ష్యంగా ప్రజలకు సేవ చేయడమే 
తన కర్తవ్యం అని బీజేపీ ఎమ్మెల్యే అభ్యర్థి సామ 
రంగారెడ్డి అన్నారు. పోటీలో ఉన్న ఇద్దరిలో ఒకరు 
భూకబ్జా ల తీవ్రవాది అని, మరోకరు అడ్రస్ లేని 
వ్యక్తి అని పరోక్షంగా సుధీర్ రెడ్డి, 
మధుయాష్కీలను విమర్శించారు.  బీఆరెస్, 
కాంగ్రెస్ దొందూ దొందే అని మండిపడ్డారు . 
బీఆర్ఎస్, కాంగ్రెస్ పార్టీలో ఒక్కటేనని 
ఆరోపించారు.
-  బీజేపీ అభ్యర్థి అభ్యర్థి సామ రంగారెడ్డి

పాలిట్రిక్స్

 ప్రజల్లో కి వెళ్లేందుకు పార్టీల వ్యూహాలు
ఓటర్లను ఆకర్షించేందుకు పోటీ పడుతున్న నేతలు
 కొత్త  ట్రెండ్ లో దూసుకుపోతున్న పార్టీల అభ్యర్థు లు
సోషల్ మీడియా స్ట్రా టజిస్టు లకు పెరిగిన డిమాండ్

తారాస్థా యికి చేరిన ఆగ్రహజ్వాలలు
డోర్నకల్​లో నామినేషన్​వేసిన భూపాల్​నాయక్​
భూపాల్​నాయక్​కు పెరుగుతున్న మద్దతు
ఆయన వెంటే నడుస్తా మంటున్న క్యాడర్​ 
నేడు హైదరాబాద్​లో సమావేశమయ్యే అవకాశం?

తగ్గేదేలే!
విశాల భారతి, స్టేట్​బ్యూరో: 

తెలంగాణ కాంగ్రెస్‌లో అసంతృప్తి సెగలు చల్లా రడం 
లేదు. సెకండ్‌ లిస్ట్‌   రిలీజ్​తర్వాత  షురూ అయిన 
ఈ ఆగ్రహజ్వాలలు, థర్డ్​లిస్ట్​తర్వాత  తారాస్థా యికి 
చేరాయి. రాష్ట్ర వ్యాప్తంగా ఆయా నియోజకవర్గా -
ల్లో   నిరసన సెగలు ఎగిసిపడ్డా యి. బోథ్‌, వనపర్తి, 
చెన్నూరు, పాలకుర్తి, డోర్నకల్, తుంగతుర్తి, సంగా -
రెడ్డిలో ఆందోళనలు పీక్‌ స్టేజీకీ చేరాయి. టికెట్ దక్క-
కపోవడంతో నేతలు ఇండిపెండెంట్లు గా బరిలోకి ది-
గుతున్నారు.  ముఖ్యంగా ఉమ్మడి వరంగల్​జిల్లాలో ని 
డోర్నకల్ కాంగ్రెస్ లో గందరగోళం నెలకొంది.  జిల్లా -
లోని 12 అసెంబ్లీ నియోజకవర్గాల్లో   అన్ని స్థా నాలకు 
కాంగ్రెస్​హైకమాండ్​అభ్యర్థులను ప్రకటించింది.  ఆ 
ఒక్క స్థా నం మాత్రమేలో అశావహుల మధ్య పోటీతో 
బలనిరూణకు సిద్ధమయ్యారు. ఈ నేపథ్యంలో  టికెట్​ 
రేసులో  ఉన్న  నేతలు పోటా పోటీగా నామినేషన్లు 
దాఖలు చేస్తున్నారు. సుమారు ఐదు వేల మందితో 
భారీ ర్యాలీ  నిర్వహించిన కాంగ్రెస్ రె బల్​అభ్యర్థి 
భూపాల్ నాయక్  ఇండియన్​నేషనల్​కాంగ్రెస్​ అభ్య -
ర్థిగా నామినేషన్ దాఖలు చేశారు.మహబూబాబాద్​
జిల్లా  డోర్నకల్ అసెంబ్లీ  నియోజకవర్గ టికెట్​కోసం  
భూపాల్ నాయక్, రామచంద్రనాయక్, నెహ్రూ 
నాయక్  ముగ్గు రు నేతలు పోటీ పడుతున్నారు..  టికెట్​
కోసం ఎవరి స్థా యిలో వారు  ముమ్మరంగా ప్రయ-

త్నాలు చేశారు. చివరికి కాంగ్రెస్ పార్టీ హైకమాండ్ 
రామచంద్రనాయక్‌  వైపే  మొగ్గు  చూపింది. దీంతో 
నిరుత్సాహనికి గురైన మిగిలిన ఆశావాహులు తగ్గే-
దీలే అన్నట్లు  ఎన్నికల బరిలోకి దిగేందుకు సిద్ధమవు -
తున్నారు.  
ఈ నేపథ్యంలో కిసాన్ పరివార్ అధినేత భూపాల్ 
నాయక్  తన ప్రజాబలాన్ని పార్టీ    హైకమాండ్​కు 
చూపే ప్రయత్నాలు చేశారు.. అందులో భాగంగానే 
ఐదు వేల మందితో  భారీ ర్యాలీ  నిర్వహించారు. 
వివిధ కళారూపాలు, బతుకమ్మలు బోనాలతో భారీ 
ర్యాలీగా తరలివచ్చి మరిపెడలోని ఎన్నికల రిటర్నింగ్  
ఆఫీస్​లో నామినేషన్ దాఖలు చేశారు. కురవి వీరభ -
ద్ర స్వామి దేవాలయం లో పూజలు నిర్వహించిన 
అనంతరం మరిపెడలో భారీ ర్యాలీ చేపట్టా రు. 

 భవిష్యత్​కు భరోసానిస్తు న్న.. అభివృద్ధి అంటే 
ఏమిటో చూపిస్తా ..
నామినేషన్ దాఖలు చేసిన అనంతరం మీడియాతో 
మాట్లా డిన భూపాల్ నాయక్ ఖచ్చితంగా ఎన్నికల్లో 
విజయం సాధిస్తానని  దీమా వ్యక్తం చేశారు. కాంగ్రెస్ 
పార్టీ టిక్కెట్ రాకపోవడంతో ఇండిపెండెంట్ అభ్య-
ర్థిగా బరిలోకి దిగుతున్నానన్నారు. ఏది ఏమైనా.. 
బరిలో నిలిచి గెలుస్తా.. అభివృద్ధికి కొత్త నిర్వచనం 
చెప్తా అన్నారు.  ఇప్పటికే  డోర్నకల్​నిరుద్యోగ యువత 
కష్టా లు తీర్చేందుకు  సొంత ఖర్చులతో ఫుడ్​ప్రాసెసింగ్​
యూనిట్లు , సాప్ట్​వేర్​కంపెనీలు  స్థా నికంగా మొదలు 
పెట్టా నని ఆయన చెప్పా రు. 35 ఏండ్ల  రాజకీయ 
అనుభవం ఉన్న పాలకులు చేసింది.. వచ్చే ఐదేండ్లలో 
చూపిస్తానని భూపాల్ నాయక్​ధీమా వ్యక్తం చేశారు. 

కాంగ్రెస్​లో  
థర్డ్ ​లిస్ట్ ​ప్రకంపనలు 

 భూపాల్ కు పెరుగుతున్న మద్దతు..

గత కొంత కాలంగా నియోజకవర్గ అభివృద్ధే  
ధ్యేయంగా తన సొంత చరిష్మాతో 
పనిచేస్తు న్న భూపాల్​నాయక్​వెంటే 
నడుస్తా మని క్యాడర్​చెప్తోం ది. పొంగులేటి 
శ్రీనివాస్​రెడ్డి రాజకీయం వల్ల ఇక్కడ గెలిచే 
అభ్యర్థికి టికెట్​ఇవ్వకపోవడం దుర్మార్గమని 
స్థాని క లీడర్లు  బహిరంగంగానే ఆరోపణలు 
చేస్తున్నారు . పాలేరులో ఆయన ఎలా 
గెలుస్తా రో చూస్తా మని హెచ్చరించడం 
గమనార్హం. అది అలా ఉంచితే ఇప్పటికే 
నెహ్రూనాయక్​, బలరాం నాయక్​, 
బెల్యానాయక్​లంబాడి   హక్కుల 
పోరాటసమితి, ఎస్సీ, ఎస్టీ, బీసీ సంక్షేమ 
సంఘంతో పాటు ఆయా పార్టీలకు చెందిన 
నేతలు  భూపాల్​నాయక్​కు టచ్​లోకి వెళ్లి నట్లు  
తెలుస్తోం ది.  పార్టీలకతీతంగా మద్దతు ఇచ్చి 
గెలిపిస్తా మంటూ  వారు భూపాల్​కు అండగా 
నిలిచారని భూపాల్​అనుచరులు చెప్తున్నారు . 
మంగళవారం ఎవరికి వారు మీడియా 
సమావేశాలు నిర్వహించిన అనంతరం   
భూపాల్​నాయక్​ ఆధ్వర్యంలో హైదరాబాద్​లో 
సమావేశమై తదుపరి కార్యాచారణ ప్రకటించే 
అవకాశం ఉన్నట్లు  తెలుస్తోం ది.


